
ᖃᓄᐃᑦᑑᓂᖏᓐᓂ ᓇᓗᓇᐃᖅᑕᐅᓂᖏᑦ 

ᓄᓇᕗᑦ, ᐸᖅᓴᐃᔨᖏᑦ (SAR) ᑲᑐᔾᔨᓪᓗᑎᑦ ᐱᓕᕆᐊᖑᔪᖅ ᓄᓇᕗᓕᒫᒥ − 
ᒐᕙᒪᑐᖃᒃᑯᓐᓂ, ᐅᑭᐅᖅᑕᖅᑑᑉ ᐊᕕᑦᑐᖅᓯᒪᓂᖏᓐᓂ ᕼᐊᒻᒪᓚᒃᑯᓂᓪᓗ − 
ᐃᑲᔪᖅᑐᐃᔾᔪᑕᐅᓪᓗᑎᑦ ᐊᑭᓕᖅᓱᖅᑕᐅᒐᑎᒃ ᑲᑐᔾᔨᖃᑎᒌᖑᓪᓗᑎᒃ. ᐃᒪᒃᑯᑦ 
ᖃᖓᑕᓲᒃᑯᓪᓗ ᐸᖅᓴᐃᔩᑦ ᑲᒪᒋᔭᐅᓲᑦ ᒐᕙᒪᑐᖃᒃᑯᓐᓄᑦ, ᓄᓇᒃᑯᑦ ᐃᒪᒃᑯᓪᓗ ᐸᖅᓴᐃᔨᓄᑦ 
ᑲᒪᒋᔭᐅᓪᓗᑎᒃ ᐅᑭᐅᖅᑕᖅᑑᑉ ᐊᕕᑦᑐᖅᓯᒪᓂᖏᓐᓄᑦ ᕼᐊᒻᒪᓚᒃᑯᓄᓪᓗ, ᑭᓯᐊᓂᓕ 
ᒐᕙᒪᑐᖃᒃᑯᑦ ᓄᓇᖓᓐᓃᓂᖅᑲᑕ ᐃᒪᖏᓐᓂᓪᓗ. 

ᓄᓇᕗᑦ ᐸᖅᓴᐃᔩᑦ ᑐᑭᒧᐊᖅᑕᐅᕙᑦᑐᑦ ᐊᐅᓚᑦᑎᓪᓗᑐᓪᓗ ᐃᒪᒃᑯᑦ, ᖃᖓᑕᓲᒃᑯᑦ 
ᓄᓇᒃᑯᓪᓗ ᕿᓂᖅᑐᑎᖅ ᐃᓄᓐᓂᑦ ᐊᔅᓱᕈᕐᓇᖅᑐᒃᑰᖅᑐᓂᒃ; ᐊᐅᓚᑦᑎᓪᓗᑎᓪᓗ 
ᐋᓐᓂᖅᑐᓄᑦ ᐃᑲᔪᕈᓐᓇᖅᑐᓂᒃ ᐱᔭᐅᑉᐸᑕ; ᐅᓯᓪᓗᑎᓪᓗ ᐋᓐᓂᖅᓯᒪᔪᓂᒃ ᐋᓐᓂᐊᕕᒻᒧᑦ. 
ᑕᒪᒃᑯᐊ ᐱᔨᑦᑎᕋᐅᑏᑦ ᑲᒪᒋᔭᐅᔪᓪᓗ “ᐃᓕᖅᑯᓯᐅᔪᑦ” ᐊᑐᐃᓐᓇᐅᑎᑕᐅᔪᓂᒃ 
ᒐᕙᒪᑐᖃᒃᑯᓐᓂ, ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᒃ ᕼᐊᒻᒪᓚᐅᔪᓪᓗ ᒐᕙᒪᒃᑯᖏᓐᓂ − 
ᐃᑲᔪᖅᑏᓪᓗ ᐊᑭᓕᖅᓱᖅᑕᐅᖏᑦᑐᑦ − ᐱᓕᕆᖃᑎᒌᑦᑐᑎᑦ ᐸᖅᓴᐃᕙᑦᑐᑦ 
ᑐᐊᕕᕐᓇᖅᑐᒃᑯᑦ.  

ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ (NEM) ᐃᓗᐊᓂ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᑎᕋᖅᑎᖏᓐᓄᑦ (CGS) ᑲᒪᔪᑦ ᐸᖅᓴᐃᓂᕐᒥᑦ ᐊᐅᓚᑦᑎᓪᓗᑎᑦ ᓄᓇᕗᒻᒥ. 

ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ (NEM) ᐊᑐᓐᓇᐅᑎᑦᑎᕙᑦᑐᑦ ᐅᖃᐅᔾᔨᒋᐊᖅᑎᐅᓪᓗᑎᑦ, 
ᐊᑐᐊᖅᓯᑎᑦᑎᓪᓗᑎᑦ, ᒪᓕᑦᑎᐊᕋᓗᐊᕐᒪᖔᑕ ᒪᓕᒐᕐᓂᑦ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᒃ 
ᒐᕙᒪᑐᖃᒃᑯᓪᓗ ᒪᓕᒐᖏᓐᓂ ᐊᒻᒪᓗ ᐱᖁᔭᖏᓐᓂ ᑐᐊᕕᕐᓇᖅᑐᓕᕆᓂᕐᒨᖓᔪᓂᒃ. 
ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ (NEM) ᐃᑲᔪᖅᑐᐃᕙᑦᑐᑦ ᒐᕙᒪᒃᑯᓐᓂ ᓄᓇᓕᓐᓂᓪᓗ 
ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᓕᐅᖅᑐᑎᑦ. 

ᖃᓄᐃᑦᑑᓂᖏᓐᓂ ᓇᓗᓇᐃᖅᑕᐅᓂᖏᑦ 

ᑲᓇᑕ ᐊᐃᑉᐸᕆᔭᖓ ᐊᖏᓂᖅᐹᖑᓪᓗᓂ ᓯᓚᕐᔪᐊᓕᒫᒥ (9,984,670km2) ᐱᖓᓱᓂᒃ
ᐃᓚᕕᓐᓂᑦ ᑭᓪᓕᖃᖅᑐᑎᑦ (ᑲᓇᓐᓇᕐᒥ, ᐅᐊᓐᓇᒥ ᐊᒻᒪᓗ ᐅᐊᓐᓇᖓᓂ) ᑕᒫᓃᑦ 
ᐊᖏᓂᖃᖅᑐᑎᑦ 243,791km ᓯᔾᔭᖏᓐᓂ. ᓄᓇᕗᑐᐊᕐᓕ ᑕᒫᓂ ᐊᖏᓂᖃᖅᑐᖅ 

2−ᒥᓕᐊᓂᑦ km2, ᐅᕝᕙᓘᓐᓃᑦ 1/5−ᖑᓪᓗᓂ ᐊᖏᓂᖓ ᑲᓇᑕᒥ.

ᐊᒻᒪᓗ ᐅᖓᓯᑦᑐᐊᓘᓪᓗᓂ ᖃᓪᓗᓈᓂᑦ ᓄᓇᕗᒻᒨᕈᒪᔪᓂᒃ ᓄᓇᓕᓐᓄᑦ 
ᐊᕕᑦᑐᖅᓯᒪᔪᓄᓪᓗ, ᑕᒪᓐᓇ ᐊᔅᓱᕈᑕᐅᔪᓐᓇᕐᒥᔪᖅ ᓄᓇᖓ ᐱᔾᔪᑎᒋᓪᓗᒍ, ᓯᓚᖓ, 
ᓯᓚᐃᓪᓗ ᐊᔾᔨᒌᓐᖏᓐᓂᖏᑦ, ᑐᓴᐅᒪᖃᑦᑕᐅᑎᓕᕆᓂᖅ, ᑭᓱᑐᐃᓐᓇᕐᓂᓪᓗ ᐱᓇᓱᐊᖅᑐᓂᑦ 
ᐊᑐᖅᑕᐅᒐᔪᑦᑐᓂᒃ. ᓯᓚᓗ ᐊᓯᔾᔨᕐᓂᖓ ᐊᑦᑐᐃᓂᖃᕐᓂᕋᖅᑕᐅᒻᒥᔪᖅ ᓄᓇᒃᑰᕋᓱᐊᖅᑐᓂ, 
ᑕᐃᒪᐃᓐᓂᖓᓐᓄᑦ ᐸᖅᓴᖅᑕᐅᔭᕆᐊᖃᓕᖅᑐᖃᖃᑦᑕᖅᑐᓂ.  

ᑲᓇᑕᒥ ᐸᖅᓴᐃᔩᑦ ᓴᓐᖏᓂᖏᑦ 
ᑲᓇᑕᒥ ᐱᖏᖕᓇᖅᑐᓕᕆᔨᒃᑯᓐᓄᑦ ᐱᔪᓐᓇᐅᑎᓕᑦ ᑭᐅᔪᓐᓇᖅᖢᑎᒃ 

ᖃᓄᐃᑦᑑᓂᖓ ᐱᖏᖕᓇᖅᑐᓕᕆᔨᓄᑦ 
ᐱᓕᕆᐊᖑᔪᖅ 

ᓯᕗᓕᖅᑎᑦ ᐱᔪᓐᓇᕐᓂᖃᕐᕕᖓ 

ᖃᖓᑕᓲᒃᑯᑦ ᖃᓄᐃᓐᓂᐅᔪᑦ 
• ᓇᓂᑐᐃᓐᓇᑦᑎᐊᖅ ᑲᓇᑕᒥ ᑲᓇᑕᒥ ᐅᓇᑕᖅᑐᒃᓴᐃᑦ 

ᐃᒪᕐᒥᐅᑕᑦ ᖃᓄᐃᓐᓂᐅᔪᑦ 
• ᐃᒪᕕᖕᒥ
• ᓯᒡᔭᒃᑯᑦ ᐊᒻᒪ

ᑕᓯᕐᔪᐊᑦ/St,. Lawrence ᑰᒃᑯᑦ ᐱᓕᕆᔾᔪᓯᖅ
ᑲᓇᑕᒥ ᓯᑯᓯᐅᑎᑦ 

ᓄᓇᒃᑯᑦ ᐊᒻᒪ ᓄᓇᒦᑦᑐᑦ ᐃᒪᐃᑦ (GSAR) 
• ᓄᓇᒃᑯᑦ

(ᓲᕐᓗ ᐱᓱᔪᒃᑐᑦ, ᐊᖑᓇᓱᒃᑐᑦ, ᐃᓄᐃᑦ
ᐊᓯᐅᔪᑦ) 
• ᓄᓇᒥ ᐃᒫᓃᑦᑐᓄᑦ
     (ᓲᕐᓗ ᐅᒥᐊᖅᑐᕋᐅᔭᖅᑐᑦ, ᐃᖅᑲᑦᑕᖅᑐᑦ, 
ᐅᒥᐊᙵᕐᒥ ᐸᐅᖅᑐᑦ) 

ᑲᓇᑕᒥ ᐊᕕᒃᑐᖅᓯᒪᔪᓂᒃ/ᓄᓇᕘᒥ ᒐᕙᒪᐃᑦ; 
ᑎᓕᔭᐅᒐᔪᒃᑐᑦ ᐸᓖᓯᒃᑯᓐᓄᑦ 
ᑭᒡᒐᖅᑐᐃᕕᖃᖅᑐᓄᑦ. 

ᐱᖏᖕᓇᖅᑐᓕᕆᓂᖅ ᑲᓇᑕᒥ ᒥᕐᖑᐃᖅᓯᕐᕕᖕᓂᑦ, 
ᑲᓇᑕᒥ ᐱᑐᖃᐃᑦ ᓄᓇᐃᑦ ᐊᒻᒪᓗ ᑲᓇᑕᒥ 
ᐃᒪᕐᒥᐅᑕᕐᓂᑦ ᐸᖅᑭᔭᐃᑦ 
• ᓄᓇᒃᑯᑦ (ᐱᓱᔪᒃᑏᑦ, ᖃᖅᑲᒃᑯᑦ ᕚᓯᑰᖅᑎᑦ)
• ᓄᓇᒥ ᐃᒫᓃᑦᑐᓂᒃ (ᐃᖅᑲᑦᑕᖅᑏᑦ, ᐅᒥᐊᙵᕐᒧᑦ
ᐸᐅᖅᑏᑦ)

ᒥᕐᓯᐃᖅᓯᓕᕆᔨᒃᑯᑦ ᑲᓇᑕᒥ 

ᐱᔭᐅᓯᒪᔪᖅ: ᐊᓯᖏᓐᓂ ᐸᖅᓴᐃᔨᓂᒃ ᕿᒥᕐᕈᔭᐅᓯᒪᔪᓂᑦ, ᑲᓇᑕᐅᑉ ᒐᕙᒪᒃᑯᓐᓂ, 2013 

ᑲᓇᑕᐅᑉ ᐸᖅᓴᐃᓂᖏᑕ ᑭᓪᓕᖏᑦ 

ᐱᔭᐅᓯᒪᔪᑦ: ᑲᓇᑕᐅᑉ ᓯᑯᓯᐅᑎᒃᑯᖏᓐᓂ, ᐊᐱᖅᑯᓯᐅᓚᐅᖅᓯᒪᔪᒥᑦ 
ᖃᐅᔨᒋᐊᖅᑕᐅᓯᒪᓪᓗᑎᑦ ᐃᑦᑐᐃᑦ (ᓴᓇᑦ) ᑲᑎᒪᔨᕋᓛᖏᓐᓂ ᐃᖃᓗᓕᕆᓂᕐᒧᑦ ᐃᒪᒃᑯᑦ 
ᐸᖅᓴᐃᓂᕐᒥᑦ ᑲᓇᑕᒥ, ᔫᓂᐅᑎᓪᓗᒍ 2016−ᒥ.  

ᓄᓇᕗᑦ, ᓄᓇᒃᑯᑦ ᐸᖅᓴᐃᖃᑦᑕᑦᑐᑦ ᒪᓕᑦᑐᑎᑦ ᐅᑭᐅᖅᑕᖅᑑᑉ ᑭᓪᓕᖏᓐᓂ ᓄᓇᓕᓐᓂ 
ᐸᓖᓯᒃᑯᑦ ᐱᔨᑦᑎᕋᕐᓂᖏᓐᓄᑦ ᐊᖏᕈᑎᖏᓐᓂ. 

ᓄᓇᒃᑯᑦ ᑐᐊᕕᕐᓇᖅᑐᓂᑦ ᖃᖓᑕᓲᒃᑯᑦ ᐊᐃᔅᓯᖃᑦᑕᕐᓂᖏᑦ ᑲᒪᒋᔭᐅᔪᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄ. ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ (NEM) ᐃᑲᔪᖅᑎᐅᓪᓗᑎᑦ 
ᖃᖓᑕᓲᒃᑯᑦ ᓄᓇᒃᑯᓪᓗ ᐃᑲᔪᖅᑕᐅᔪᖃᕆᐊᖃᕐᓂᖅᑲᑦ. ᑕᒪᓐᓇᓗ ᐊᖏᕈᑎᒃᑰᖅᓯᒪᓪᓗᓂ 
ᓄᓇᓕᕆᓂᕐᒥᑦ ᒐᕙᒪᓕᕆᓂᕐᒥᓪᓗ ᐱᔨᑦᑎᕋᖅᑎᓂᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᓪᓗ. 

ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ (NEM) 

ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ (NEM) ᓄᓇᓕᕆᓂᖅ ᒐᕙᒪᓕᕆᔨᒃᑯᓪᓗ ᐱᔨᑦᑎᕋᖅᑎᖏᑦ 
(CGS) ᑲᒪᒋᔭᐅᔪᑦ ᑐᐊᕕᕐᓇᖅᑐᓕᕆᔨᒃᑯᓐᓄᑦ ᑲᑐᔾᔨᖃᑎᒌᖏᓐᓄᑦ (EMO) 
ᐃᑲᔪᖅᑐᐃᓪᓗᑎᓪᓗ ᐸᖅᓴᐃᓂᕐᒧᑦ ᐊᐅᓚᑕᐅᔪᓂᒃ ᓄᓇᕗᒻᒥ.  

ᐊᕐᕌᒍᑕᒫᑦ, ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ (NEM) ᓴᖅᑮᖃᑦᑕᕆᐊᖃᕐᖓᑕ ᐊᕐᕌᒍᑕᒫᑦ 
ᐅᓂᒃᑳᕐᓂᑦ ᒪᓕᒐᓕᐅᕐᕕᒻᒧ ᐃᒪᐃᑦᑐᓂᑦ ᐃᓗᓕᖃᕐᓗᑎᑦ ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ 
(NEM) : 

• ᐸᖅᓴᐃᓂᕐᒧᑦ ᐃᑲᔫᑏᑦ;
• ᐸᖅᓴᐃᓂᕐᒧᑦ ᐃᓕᓐᓂᐊᕈᑏᑦ;
• ᓄᓇᓕᓐᓂ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑏᑦ; ᐊᒻᒪᓗ
• ᓄᓇᓕᓐᓂ ᐃᓕᓐᓂᐊᕐᓃᑦ/ᑲᑎᒪᓃᑦ

ᐸᖅᓴᐃᓂᕐᒧᑦ ᐃᑲᔫᑏᑦ 

ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ (NEM) ᐸᖅᓴᐃᔨᖏᑦ (SAR) ᐱᖃᓯᐅᔾᔨᔪᑦ ᐱᖁᔭᖏᓐᓂ 
ᐊᐅᓚᑦᑎᓂᕐᒧᑦ ᐱᐅᓯᕚᓪᓕᕐᓗᒋᓪᓗ ᓄᓇᓕᓐᓂᑦ-ᐸᖅᓴᐃᒍᓐᓇᕐᓂᖏᓐᓄᑦ 
ᐸᖅᓇᓯᒪᑦᑎᐊᕐᓗᑎᓪᓗ ᓇᒥᑐᐃᓇᖅ ᓄᓇᕗᒻᒥ. 

ᐱᖁᔭᐃᑦ 

ᑮᓇᐅᔭᐃᑦ ᐊᑐᐃᓐᓇᐅᑎᑕᐅᔪᑦ ᐃᒫᒃ ᐸᖅᓴᐃᓂᕐᒧᑦ ᑐᓂᕐᕈᑎᓄᑦ ᐱᖁᔭᐃᑦ. 

ᐱᖁᔭᐃᑦ ᐃᒪᐃᑦᑐᓂᑦ ᒪᓕᒐᖃᖅᑐᑦ:  

• ᓄᓇᓕᕆᓂᕐᒧᑦ ᒐᕙᒪᓕᕆᓂᕐᒧᓪᓗ ᐱᔨᑦᑎᕋᖅᑏᑦ ᓴᖅᑮᓗᑎᑦ ᓄᓇᓕᓐᓂ
ᐸᖅᓴᐃᓂᕐᒧᑦ ᑲᑐᔾᔨᖃᑎᒌᓐᓂᒃ (SARO) ᐃᑲᔪᖅᑐᖅᑕᐅᓗᑎᑦ ᓄᓇᓕᓐᓂ
ᐸᖅᓴᐃᓂᕐᒧᑦ ᖃᓄᐃᓘᕐᓂᐅᔪᓂᒃ.

• ᓄᓇᓕᓐᓂ ᐸᖅᓴᐃᓂᕐᒧᑦ ᐊᐅᓚᑕᐅᒋᐊᓖᑦ ᓴᓐᖏᓂᖃᖅᑐᓄᑦ ᐅᑯᓄᖓ
ᑐᐊᕕᕐᓇᖅᑐᓕᕆᕐᒧᑦ ᐱᖁᔭᐃᑦ.

• ᓄᓇᕗᑦ ᒐᕙᒪᒃᑯᖏᑦ ᐱᓕᕆᔪᒪᑦᑎᐊᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᒪᓕᒐᕐᓂᑦ
ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ (ᐊᔾᔨᒌᑦᑐᓂᒃ ᐱᓇᓱᐊᖅᑐᐃᓐᓇᐅᓗᑎᑦ)
ᐱᓕᒻᒪᓴᒃᓴᕐᓂᖅ/ᐱᔭᕆᐅᖅᓴᕐᓂᖅ (ᐱᓕᒻᒪᓴᕐᓗᑎᑦ ᐆᑦᑐᕋᕐᓗᑎᑦ, ᐊᔅᓱᕈᕐᓗᑎᒃ
ᐱᒋᐊᕈᑎᖃᕐᓗᑎᓪᓗ) ᐸᕐᓇᓂᒃᑯᑦ, ᑲᒪᓗᑎᑦ ᕿᒥᕐᕈᓗᑎᓪᓗ ᐸᖅᓴᐃᓂᓕᒫᓄᑦ
ᐱᒋᐊᕈᑕᐅᒪᔪᓂᒃ. ᒪᓕᓪᓗᒋᑦ ᐃᓄᐃᑦ ᐅᑉᐱᕆᔭᖏᑦ, ᐱᒻᒪᕆᐅᒻᒪᑕ
ᐃᓕᓴᕆᔭᐅᒋᐊᖃᕐᓂᖏᓐᓂ ᑕᒪᒃᑯᐊ ᐃᓕᓐᓂᐊᑎᑦᑎᒍᑕᐅᓂᐊᖅᑎᓪᓗᒋᑦ
ᖃᓄᐃᑦᑐᑐᐃᓐᓇᑦᑎᖅᑎᒍᑦ ᓇᒥᑐᐃᓐᓇᑦᑎᐊᖅ.

https://www.gov.nu.ca/sites/default/files/emergency_measures_act_consolidation.pdf

• ᒪᓕᓪᓗᒋᑦ ᐃᓄᐃᑦ ᐃᓄᓕᕆᓂᕐᒧᑦ ᐅᑉᐱᕆᔭᖏᑦ, ᓇᒻᒥᓂᕐᓗ ᐃᓕᑦᑐᖅᓯᒪᓂᕐᒥᑦ
ᐃᑲᔪᖅᑐᖅᑕᐅᕗᑦ ᓴᓐᖓᑎᑉᐸᓪᓕᐊᖁᓪᓗᒋᑦ, ᐅᑉᐱᕆᑦᑎᐊᕐᓗᒋᑦ
ᓇᓗᓇᐃᔭᑦᑎᐊᕐᓗᒋᓪᓗ ᐊᔾᔨᐅᖏᑦᑐᑦ ᐊᖏᕐᕋᑎᓐᓂ ᓄᓇᓕᑦᑎᓂᓪᓗ.
ᓴᓐᖓᑎᑦᑎᕙᓪᓕᐊᓗᒋᑦ ᓄᓇᓖᑦ ᓄᓇᕗᒻᒥ ᐱᔪᓐᓇᕐᓂᖏᓐᓂ.

ᐊᐅᓚᓂᖏᑦ 

ᓄᓇᕗᒻᒥ, ᐸᖅᓴᐃᔩᑦ ᐊᐅᓚᑦᑎᓂᖏᑦ ᓇᓗᓇᐃᔭᖅᓯᒪᒻᒥᔪᑦ ᐃᒫᒃ: 

• ᐃᑭᑦᑐᑦ ᑐᐊᕕᕐᓇᓂᖏᑦ
• ᖃᖓᑕᓲᒃᑯᑦ ᐸᖅᓴᐃᓂᖏᑦ
• ᐃᒪᒃᑯᑦ ᐸᖅᓴᐃᓂᖏᑦ
• ᓄᓇᒃᑯᑦ ᐸᖅᓴᐃᓂᖏᑦ
• ᐸᓖᓯᒃᑯᓐᓂ ᐃᑲᔪᖅᑕᐅᔪᒪᓂᖏᑦ
• ᖃᖓᑕᓲᒃᑯᑦ ᑐᐊᕕᕐᓇᖅᑐᒃᑰᖅᑎᑕᐅᓂᖏᑦ
• ᓄᓇᒃᑯᑦ SPOT ᐱᒋᐊᖅᑎᑕᐅᓂᖏᑦ
• ᐊᓯᖏᓐᓂ ᐃᑲᔪᖅᑕᐅᔪᒪᓂᖏᓐᓄᑦ
• ᓄᓇᒃᑯᑦ ᐸᖅᓴᐃᓂᖏᑦ ᓯᑭᒃᑯᑦ
• ᐃᒪᒃᑯᑦ SPOT ᐱᒋᐊᖅᑎᑕᐅᓂᖏᑦ
• ᓯᑯᒃᑯᑦ SPOT ᐱᒋᐊᖅᑎᑕᐅᓂᖏᑦ

ᐃᑲᔪᖅᑐᐃᓗᒋᑦ ᓄᓇᒃᑯᑦ ᐸᖅᓴᐃᓂᖏᓐᓂ ᓯᕗᓪᓕᖅᐹᖑᑎᑕᐅᕙᑦᑐᑦ ᐸᖅᓴᐃᓂᕐᒧᑦ 
ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ (NEM) ᑕᒪᒃᑯᓂᖓ (ᑕᑯᓗᒍ ᐃᓚᒍᑕᖓ A−ᒥ). ᓄᓇᒃᑯᑦ 
ᐸᖅᓴᐃᓂᖏᑦ ᐃᓄᓐᓂᑦ ᓱᕋᐅᑎᔪᒥᓂᕐᓂᑦ, ᐅᖅᓱᐃᖅᑐᒥᓂᕐᓂᑦ ᐊᔪᖅᓯᑦᑐᒥᓂᕐᓂᓪᓘᓐᓃᑦ. 

ᓄᓇᕗᒻᒥ, ᐸᖅᓴᐃᓂᐅᔪᑦ ᐃᒪᐃᑦᑑᒋᐊᓖᑦ “ᐱᓕᕆᓂᐊᖅᑐᓂᑦ ᐊᒥᓲᓂᖏᑦ” 
ᐅᓂᖅᑎᑕᐅᒐᔭᖅᑐᑦ ᐊᑭᖏᑦ ᐸᖅᓴᓂᕐᒧᑦ ᓄᓇᕗᑦ ᒐᕙᒪᒃᑯᖏᓐᓄᑦ. ᐱᓕᕆᔪᓂᒃ 
ᐊᑐᖅᑕᐅᕙᑦᑐᑦ ᓄᓇᓕᓐᓂ ᐸᖅᓴᐃᔨᓂᒃ ᓂᐅᕕᕆᐊᖃᖅᑎᓪᓗᒋᑦ ᐅᖅᓱᔅᓴᓂᒃ 
ᓱᓇᒃᑯᑖᓂᓪᓗ ᓄᓇᒃᑯᑦ ᐸᖅᓴᐃᓂᐊᖅᑎᓪᓗᒋᑦ. 

ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ (NEM) ᐊᑐᓲᑦ Emwerx ᑐᐊᕕᕐᓇᖅᑐᓂᑦ ᖃᕋᓴᐅᔭᒃᑯᑦ 
ᐃᓚᔅᓴᓂᒃ ᐸᖅᓴᐃᓂᕐᒧᑦ ᐅᑭᐅᖅᑕᖅᑑᑉ ᑭᓪᓕᖏᓐᓂ. ᖃᕋᓴᐅᔭᒃᑯᑦ ᑕᒪᒃᑯᐊ ᑲᓇᑕᒥ 
ᐊᑐᖅᑕᐅᖃᑦᑕᕐᒥᔪᑦ ᐊᓯᖏᓐᓄ ᑐᐊᕕᕐᓇᖅᑐᓕᕆᖃᑦᑕᖅᑐᓂᒃ ᐸᖅᓴᐃᔨᓂᓪᓗ. 

ᒪᓕᒋᐊᓖᑦ ᐸᖅᓴᐃᓂᐊᕐᓗᓂ

ᓄᓇᓖᑦ ᐅᖃᕆᐊᖃᓲᖑᒻᒪᑕ ᔭᒐᑦᑐᖃᕐᓂᖅᑲᑦ ᐸᓖᓯᒃᑯᓐᓄᑦ ᐅᕝᕙᓘᓐᓃᑦ ᐸᖅᓴᐃᔩᑦ 
ᑐᑭᒧᐊᑦᑎᖓᓐᓄᑦ. ᑐᑭᒧᐊᑦᑎᖓ ᐃᒪᐃᒋᐊᖃᕐᒥᔪᖅ ᐊᐱᖅᓱᕐᓗᓂ ᐸᖅᓴᐃᖁᔨᔪᒥᑦ: 

- ᑭᒃᑯᑦ ᕿᓂᖅᑕᐅᕙᑦ
- ᓱᒻᒪᑦ ᕿᓂᖅᑕᐅᕙᑦ
- ᓇᒦᖅᑲᐅᕙᑦ ᑭᖑᓪᓕᖅᐹᒥ
- ᖃᖓᒃᑯᑦ ᐅᑎᕆᐊᖃᕐᓂᖅᑲᑦ
- ᖃᓄᑎᒋ ᐸᕐᓇᓯᒪᑎᒋᓐᓂᖅᑲᑦ

ᐱᓯᒪᑦᑎᓕᖅᑲᑦ ᑐᓴᕆᐊᓕᒻᒥᓂᒃ ᑐᑭᒧᐊᑦᑎᑦᑎᔨ, ᖃᐅᔨᒃᑲᐃᓕᕋᔭᖅᑐᖅ ᓄᓇᕗᑦ 
ᑐᐊᕕᕐᓇᖅᑐᓕᕆᔨᒃᑯᑦ (NEM)  ᑕᐃᑯᖓ ᐅᖄᓚᕕᔅᓴᐅᔪᒧᑦ ᒪᑐᐃᖓᐃᓐᓇᖅᑐᒧᑦ 1-800-693-1666. 

ᐸᖅᓴᐃᔩᑦ ᑐᑭᒧᐊᑦᑎᖓ ᑐᓂᓯᒋᐊᖃᕐᒥᔪᖅ ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ (NEM) 
ᑐᑭᓕᖓᑕ ᑲᒪᔨᖓᓐᓄᑦ ᑐᑭᓯᒋᐊᕈᑏᑦ ᑐᓴᖅᑕᖏᑦ ᐱᓯᒪᓗᓂᒋᑦ.  

ᑐᓴᖅᑕᐅᒋᐊᓖᑦ ᐱᓯᒪᔭᐅᓕᖅᑲᑕ, ᑐᑭᓕᖓ ᐸᖅᓴᐃᔩᑦ ᑐᑭᒧᐊᑦᑎᖓᓐᓄᑦ 
ᑐᓂᓯᓕᕋᔭᖅᑐᖅ ᖃᑦᑎᓪᓗ ᐱᓕᕆᓂᐊᖅᑐᑦ ᑎᑎᕋᕐᓗᒋᑦ ᐸᐃᑉᐹᕐᒧᑦ Emwerx−ᒧᑦ 
ᑐᐊᕕᕐᓇᖅᑐᓕᕆᓂᕐᒧᑦ ᖃᕋᓴᐅᔭᒃᑯᑦ ᓇᕿᑦᑕᕕᒻᒧᑦ ᓇᕿᑦᑕᕐᓗᒋᑦ.  

ᐱᓕᕆᓂᐊᖅᑐᓂᒃ ᐃᑲᔪᕐᓗᑎᑦ ᓄᓇᓕᓐᓂ ᐸᖅᓴᐃᔨᓂᒃ ᓂᐅᕕᕐᓗᑎᑦ ᐅᖅᓱᔅᓴᓂᒃ 
ᓱᓇᒃᑯᑖᔅᓴᓂᓪᓗ. 

ᐱᔭᕇᖅᓯᒪᓕᖅᑲᑕ ᐸᖅᓴᐃᓂᕐᒥᑦ, ᕼᐊᒻᒪᓚᒃᑯᑦ ᐸᖅᓴᐃᔩᓪᓗ ᓇᓕᖅᑲᓂᑦ ᑐᓂᓯᓕᕋᔭᖅᑐᑦ 
ᐊᑭᓕᐅᑕᐅᒋᐊᓕᓐᓂᓪᓗ ᓂᐅᕕᕈᑎᒥᓂᕐᓂᓪᓗ ᐅᓂᒃᑳᓕᐅᕐᓗᑎᓪᓗ 
ᐸᖅᓴᐃᓂᕆᓚᐅᖅᑕᒥᓂᒃ ᑐᓂᓯᓗᑎᑦ. 

ᐱᔭᐅᑉᐸᑦ ᕼᐊᒻᒪᓚᒃᑯᓐᓄᑦ ᐅᑎᖅᑎᑦᑎᕕᐅᒐᔭᖅᑐᑦ ᐸᖅᓴᐃᓂᕐᒧᑦ ᓄᓇᕗᑦ 
ᒐᕙᒪᒃᑯᖏᓐᓃᓐᖔᕐᓗᑎᑦ. 

SPOT ᓇᓗᓇᐃᖅᓯᔾᔪᑏᑦ ᐊᑐᒐᐃᑦ 

ᐊᓯᖏᑦ ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ (NEM) ᐊᐅᓚᑦᑎᓂᕐᒧᑦ ᐱᖃᓯᐅᔾᔨᔪᑦ 
ᐃᓕᓐᓂᐊᑎᑦᑎᓂᕐᒥᑦ ᕼᐊᒻᒪᓚᒃᑯᑦ ᐸᖅᓴᐃᔨᖏᑕ ᑲᑐᔾᔨᖃᑎᒌᖏᓐᓂ ᐃᑲᔪᕐᓗᑎᓪᓗ 
ᓄᓇᓕᓐᓂ ᓂᐅᕕᕐᓗᑎᑦ ᐸᖅᓴᐃᓂᕐᒧᑦ ᓱᓇᒃᑯᑖᕐᓂᑦ ᑐᓴᕈᑎᔅᓴᐅᔪᓂᓪᓗ. ᑕᒪᒃᑯᓂᖓᓗ 
ᐋᖅᑭᑦᑕᐅᓂᖏᓐᓂ ᓄᑖᑦ SPOT ᓄᓇᓕᓐᓂᑦ. 

2018−ᒥ, ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ (NEM) ᐃᓕᓯᓚᐅᖅᓯᒪᔪᑦ 375−ᓂᑦ ᓄᑖᕐᓂᑦ 
spot−ᓄ ᓄᓇᕗᒻᒥ. ᐊᑐᓂ ᓄᓇᓖᑦ ᐱᓚᐅᖅᓯᒪᔪᑦ ᓄᑖᕐᓂᑦ ᐊᑎᓕᐅᕆᐊᓕᓐᓄᑦ 
ᐊᑐᕐᓂᐊᖅᑐᓂᒃ ᐅᖃᓕᒫᒐᕋᓛᕐᓂᓪᓗ ᖃᓄᖅ ᐊᑐᕆᐊᖃᕐᒪᖔᑕ. ᐊᑭᓐᓇᕐᒥᐅᑕᔅᓴᓂᓪᓗ 
ᐋᖅᑭᔅᓱᐃᓪᓗᑎᑦ ᑐᓂᐅᖅᑲᖅᑕᐅᓪᓗᑎᓪᓗ ᓄᓇᓕᓕᒫᓄᑦ ᑭᓱᒥᑦ ᓇᔅᓴᖃᑦᑕᕆᐊᖃᕐᒪᖔᑕ 
ᐊᐅᓪᓚᓕᕋᐃᒻᒪᑕ ᓄᓇᒧᑦ, ᑭᓱᓂᓪᓗ ᐱᔭᕆᐊᖃᕐᒪᖔᑕ ᐅᒥᐊᖅᑐᕐᓂᐊᓕᖅᑲᑕ, ᐊᒻᒪᓗ 
ᐊᑎᓕᐅᕐᓗᑎᑦ ᐊᑐᕐᓂᐊᖅᑕᒥᓂᒃ spot−ᒥᑦ. ᐊᒥᓱᕈᖅᐸᓪᓕᐊᖏᓐᓇᖅᑐᑦ ᐊᑐᖃᑦᑕᖅᑐᑦ 
ᓇᒥᓗ ᐊᑐᖅᑕᐅᒻᒪᖔᑕ ᓇᓗᓇᕐᓇᑎᑦ. 

ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ (NEM) ᐊᑐᐃᓐᓇᐅᑎᑦᑎᒻᒥᔪᑦ ᒐᕙᒪᒃᑯᑦ 
ᐱᓕᕆᖃᑎᒌᓐᓂᖏᓐᓂ ᑭᒃᑯᑐᐃᓐᓇᕐᓄᑦ ᐊᑦᑕᓇᐃᖅᑕᐃᓕᒪᓂᕐᒧᑦ ᑲᓇᑕᒥ 
ᒐᕙᒪᑐᖃᒃᑯᓐᓂ/ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂ/ᐅᑭᐅᖅᑕᖅᑑᑉ ᐊᕕᑦᑐᖅᓯᒪᓂᖏᓐᓂᓪᓗ 
(FPT) ᐊᖏᔪᖅᑲᐅᑎᓂᑦ ᑲᒪᖃᑦᑕᖅᑐᓂᒃ ᑐᐊᕕᕐᓇᖅᑐᓕᕆᓂᕐᒧᑦ (SOREM). ᑕᒪᒃᑯᐊ 
ᐱᓕᕆᐊᖑᔭᕆᐊᓖᑦ ᐃᒪᐃᑦᑐᑦ: 
• ᐋᖅᑭᔅᓱᐃᓪᓗᑎᑦ ᑲᓇᑕᒥ ᐸᖅᓴᐃᔩᑦ ᐊᑐᐊᒐᖏᑦ ᐊᒻᒪᓗ ᐱᖁᔭᕐᓂᑦ

ᐱᓕᕆᐊᔅᓴᖏᓐᓂ
• ᓯᕗᒃᑲᖅᑕᐃᒍᓐᓇᕐᓗᑎᑦ ᐋᖅᑭᔅᓱᐃᑎᓪᓗᒋᑦ ᖃᑦᑎᐅᒻᒪᖔᑕ ᖃᐅᔨᓴᕐᓗᒋᑦ

ᓄᓇᖃᖅᑳᖅᑐᒥᓃᑦ ᑐᐊᕕᕐᓇᖅᑐᓕᕆᔪᓐᓇᖅᑐᑦ ᑲᓇᑕᒥ
• ᐱᕙᓪᓕᐊᖏᓐᓇᕐᓗᑎᑦ ᐋᖅᑭᓱᑦᑎᐊᖏᓐᓇᖃᑦᑕᕐᓗᒋᑦ ᑲᓇᑕᒥ ᑭᒃᑯᑐᐃᓐᓇᕐᓂᑦ

ᐅᔾᔨᕈᓱᖅᑎᑦᑎᓂᕐᒧᑦ ᖃᐅᔨᒃᑲᐃᔾᔪᑎᓂᒃ
• ᐋᖅᑭᔅᓱᐃᓗᑎᑦ ᐊᕕᑦᑐᖅᓯᒪᔪᓂᒃ ᒪᓕᒐᕐᓂᑦ ᑐᐊᕕᕐᓇᖅᑐᓕᕆᓂᕐᒧᑦ

ᐃᓕᖅᑯᓯᐅᕙᑦᑐᓂᑦ ᐱᔨᑦᑎᕋᐅᑎᓄᑦ ᑐᓂᕐᕈᑎᓂᒃ (ᒫᓐᓇ ᒪᓕᒐᖏᑦ ᑲᓇᑕᒥ
ᑐᕌᖓᓂᖅᓴᐃᑦ ᐊᒻᒪᓗ ᓄᓇᕗᑦ ᐊᓯᔾᔩᖁᔨᒻᒪᑕ ᑕᒪᑐᒥᖓ ᐊᕕᑦᑐᖅᓯᒪᔪᓄᑦ
ᑐᕌᖓᓂᖅᓴᐅᖁᓪᓗᒋᑦ)

ᐸᖅᓴᐃᓂᕐᒧᑦ ᐃᓕᓐᓂᐊᕐᓂᖅ 

ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ (NEM) ᑮᓇᐅᔭᖃᖅᑎᑦᑎᕙᑦᑐᑦ ᐊᕐᕌᒍᑕᒫᑦ ᓄᓇᕗᑦ 
ᕼᐊᒻᒪᓚᒃᑯᖏᓐᓂ ᐃᓕᓐᓂᐊᑎᑦᑎᓂᕐᒧᑦ ᑲᑐᔾᔨᖃᑎᒌᖏᓐᓄᑦ ᐅᑭᐅᖅᑕᖅᑐᒧᑦ ᑐᕌᖓᔪᓂᒃ 
ᐸᕐᓇᐃᓂᕐᒧᑦ ᐃᓕᓐᓂᐊᑎᑦᑎᓪᓗᑎᑦ ᐱᔭᕆᐊᓕᖏᓐᓂ ᑲᓇᑕᒥ ᒪᓕᒐᕐᓂᑦ ᒪᓕᓪᓗᑎᑦ. 
ᐃᑲᔫᑎ ᑕᒪᓐᓇ ᐋᖅᑭᒋᐊᖅᑕᐅᓯᒪᔪᖅ ᐊᑐᖅᑕᐅᖁᓪᓗᒋᑦ ᓇᓗᓇᐃᖅᓯᒪᓂᖅᓴᐅᔪᑦ 
(Garmin) ᑕᒻᒪᕇᒃᑯᑏᑦ (GPS) ᑐᐊᕕᕐᓇᖅᑐᒦᓕᖅᑐᓄᑦ ᖃᐅᔨᒍᑕᐅᒍᓐᓇᕋᔭᕐᖓᑕ ᓇᒥ 
ᔭᒐᒻᒪᖔᑕ, ᐅᕝᕙᓘᓐᓃᑦ ᓱᕋᐅᑎᒻᒪᖔᑕ, ᓄᓇᒥ ᐸᖅᓴᖅᑕᐅᒋᐊᖃᓕᖅᑐᑎᓪᓗ.  

ᐃᓕᓐᓂᐊᖅᑕᖏᓐᓂ, ᐃᓕᓐᓂᐊᖅᑏᑦ ᐱᓕᒻᒪᐸᑦᑐᑎᑦ, ᖃᐅᔨᒃᑲᓂᖅᑐᑎᑦ 
ᑐᑭᓯᒃᑲᓂᖅᑐᑎᓪᓗ ᒪᑯᓂᖓ ᐸᕐᓇᐃᓂᕐᒨᖓᔪᓂᒃ: 

• ᓄᓇᕗᒻᒥ ᓄᓇᖓᓐᓂ ᐸᖅᓴᐃᓂᕐᒧᑦ (GSAR) ᐸᕐᓇᐅᑎ
• ᓄᓇᐃᑦ ᑭᓪᓕᖏᑦ

• ᐅᑭᐅᖅᑕᖅᑐᒥ ᐸᖅᓴᐃᔩᑦ ᐋᖅᑭᔅᓯᒪᓂᖏᑦ
• ᕿᒥᕐᕈᔭᐅᓂᖏᑦ ᐅᑭᐅᖅᑕᖅᑐᒥ ᔭᒐᑦᑐᓂᒃ ᖃᓄᖅ ᐃᓕᖅᑯᓯᖃᖃᑦᑕᕐᒪᖔᑕ
• ᓯᕗᓪᓕᖅᐹᒥ ᑲᒪᓂᐊᓕᖅᑎᓪᓗᒋᑦ ᒪᓕᒋᐊᓖᑦ
• ᐸᖅᓴᐃᓂᕐᒧᑦ ᒪᓕᒋᐊᓖᑦ, ᑐᔾᔭᓂᕐᒧᑦ ᐱᓗᐊᖅᑐᒥ
• ᑕᒻᒪᕇᒃᑯᑎᒃᑯᑦ (GPS) ᓇᒦᓐᓂᖏᓐᓂ
• ᑐᓴᐅᒪᖃᑦᑕᐅᑎᓕᕆᓂᖅ
• ᑎᑎᕋᖅᑕᐅᓂᖏᓪᓗ

ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ (NEM) ᐱᓕᕆᖃᑎᖃᕐᒥᔪᑦ ᕼᐊᒻᒪᓚᐅᔪᓂᒃ 
ᐃᓕᓐᓂᐊᑎᑦᑎᓂᕐᒧᑦ ᑲᑐᔾᔨᖃᑎᒌᓐᓂᒃ (MTO) ᐃᓕᓐᓂᐊᕈᑎᓕᐅᕐᓗᑎᑦ ᓱᓇᒃᑰᑖᕐᓂᓪᓗ 
ᐊᑐᖅᑕᐅᒐᔭᖅᑐᓂᒃ ᓄᓇᓕᓐᓂ ᖁᑦᑎᓂᖅᐹᖅᑎᒍᓪᓗ ᐱᐅᓂᖅᐹᖑᓇᓱᐊᕐᓗᒋᑦ ᓄᓇᓕᓐᓂ 
ᑐᐊᕕᕐᓇᖅᑐᓕᕆᓂᕐᒧᑦ ᑲᒪᓂᐊᖅᑎᓪᓗᒋᑦ ᐸᕐᓇᐅᑎᓂᒃ (CERP).  

ᓄᓇᓕᓐᓂ ᑐᐊᕕᕐᓇᖅᑐᑕᖃᖅᑎᓪᓗᒍ ᐸᕐᓇᐅᑏᑦ 

ᑐᐊᕕᕐᓇᖅᑐᓕᕆᕐᒧᑦ ᐱᖁᔭᐃᑦ ᕼᐊᒻᒪᓚᒃᑯᓕᒫᓂᑦ ᓄᓇᕗᒻᒥ ᐱᑕᖃᕐᓗᑎᑦ ᓄᓇᓕᓐᓂ 
ᑐᐊᕕᕐᓇᖅᑐᓕᕆᓂᕐᒧᑦ ᑲᒪᓂᐊᖅᑎᓪᓗᒋᑦ ᐸᕐᓇᐅᑎᓂᒃ (CERP). ᐸᕐᓇᐅᑏᑦ ᐊᖏᖅᑕᐅᕙᑦᑐᑦ 
ᒪᐃᔭᒧᑦ, ᕼᐊᒻᒪᓚᒃᑯᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᖅᑎᓄᓪᓗ ᓯᕗᓕᖅᑎᖓᓐᓄᑦ ᓄᓇᓕᓐᓂ 
ᐃᑲᔪᖅᑐᐃᓪᓗᑎᓪᓗ ᕼᐊᒻᒪᓚᒃᑯᑦ ᒪᓕᒐᕋᓛᖏᓐᓄᑦ.  

ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ (NEM) ᐃᓕᓐᓂᐊᑎᑦᑎᓲᑦ ᐃᑲᔪᖅᑐᐃᓪᓗᑎᓪᓗ ᓄᓇᓕᓐᓂ 
ᐋᖅᑭᔅᓱᐃᓗᑎᑦ ᑲᒪᐃᓐᓇᕐᓗᑎᓪᓗ ᓄᓇᓕᓐᓂ ᑐᐊᕕᕐᓇᖅᑐᓕᕆᓂᕐᒧᑦ ᑲᒪᓂᐊᖅᑎᓪᓗᒋᑦ ᐸᕐᓇᐅᑎᓂᒃ 
(CERP). ᐊᑐᓂ ᐸᕐᓇᐅᑏᑦ ᐊᖅᑮᑦᑕᐅᓯᒪᔪᑦ “ᐅᓗᕆᐊᓇᖅᑐᓕᒫᓂᒃ” ᑲᒪᖃᑦᑕᕐᓗᑎᑦ. ᑐᑭᓕᒃ 
ᓄᓇᓕᓐᓂ ᑐᐊᕕᕐᓇᖅᑐᓕᕆᓂᕐᒧᑦ ᑲᒪᓂᐊᖅᑎᓪᓗᒋᑦ ᐸᕐᓇᐅᑎᓂᒃ (CERP) ᐊᖏᖅᑕᐅᖅᑳᕆᐊᓖᑦ 
ᕼᐊᒻᒪᓚᒃᑯᑦ ᑲᑎᒪᔨᖏᓐᓄᑦ ᐃᒪᐃᑦᑐᓂᑦ ᓇᓗᓇᐃᖅᓯᓗᑎᒃ: 

• ᖃᓄᐃᑦᑑᓂᖏᓐᓂ ᓄᓇᓕᓐᓂᑦ ᐅᓗᕆᓇᖅᑐᑦ
• ᐅᓗᕆᐊᓇᕐᓂᖏᓐᓂ ᖃᓄᐃᒍᑕᐅᔭᖅᑲ
• ᐃᓕᖅᑯᓯᐅᔪᑦ ᑲᒪᒋᔭᐅᓂᖏᓐᓄᑦ ᓇᓗᓇᐃᖅᑕᐅᓚᐅᖅᑎᓪᓗᒋᑦ ᐅᓗᕆᐊᓇᖅᑐᑦ
• ᐱᒋᐊᕈᑕᐅᔭᕆᐊᓖᑦ, ᐱᓕᕆᐊᖑᔭᕆᐊᓖᑦ ᑲᒪᒋᔭᐅᓗᑎᓪᓗ ᑎᒍᒥᐊᖅᑎᓄᑦ
• ᐊᑐᐃᓐᓇᐅᔪᑦ ᑭᓱᑐᐃᓐᓇᐃᑦ ᓄᓇᓕᓐᓂᑦ
• ᓇᓗᓇᐃᔭᖅᓯᒪᔪᑦ ᑎᑎᕋᖅᓯᒪᔪᑦ ᐅᖄᓚᐅᕕᐅᔪᓐᓇᖅᑐᑦ ᑐᐊᕕᕐᓇᖅᑐᓕᕆᔪᑦ

ᐊᓯᐊᓂ ᐅᖄᓚᕕᐅᔪᓐᓇᖅᑐᓂᒃ

ᐆᑦᑑᑎᐅᔪᑦ ᐱᑕᖃᕆᐊᖃᓪᓚᕆᑦᑐᖅ ᓄᓇᓕᓐᓂ ᓇᓪᓕᐅᒃᑯᒫᑦ ᐊᐅᓚᐅᑏᑦ 
ᐃᓕᓐᓂᐊᕕᓐᓂᑦ, ᐸᖅᑭᔭᐅᓂᖏᑦ ᐅᖅᓱᐊᓗᖃᕐᕕᑦ, ᐊᐅᓚᐅᓯᕆᕕᒃ ᖃᖓᑕᓲᒃᑯᕕᓪᓗ.  

ᒪᐃᒥ 2019, 25 ᓄᓇᓕᓕᒫᑦ ᓄᓇᕗᒻᒥ ᑐᓂᔭᐅᓚᐅᖅᑐᑦ ᓄᓇᓕᓐᓂ ᑐᐊᕕᕐᓇᖅᑐᓕᕆᓂᕐᒧᑦ 
ᑲᒪᓂᐊᖅᑎᓪᓗᒋᑦ ᐸᕐᓇᐅᑎᓂᒃ (CERP) ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ (NEM). ᓄᓇᕗᑦ 
ᑐᐊᕕᕐᓇᖅᑐᓕᕆᔨᒃᑯᑦ (NEM) ᐱᓕᕆᖃᑎᖃᐃᓐᓇᖅᑐᑦ ᕼᐊᒻᒪᓚᒃᑯᓐᓂ ᐃᓕᓐᓂᐊᑎᑦᑎᒋᐊᖃᕐᓂᖏᓐᓂ 

ᑕᒪᒃᑯᐊ ᓄᓇᓕᓐᓂ ᑐᐊᕕᕐᓇᖅᑐᓕᕆᓂᕐᒧᑦ ᑲᒪᓂᐊᖅᑎᓪᓗᒋᑦ ᐸᕐᓇᐅᑎᓂᒃ (CERP) ᓈᒻᒪᖁᓪᓗᒋᑦ 
ᓄᓇᓕᓐᓂᓪᓗ ᐅᓗᕆᐊᓇᖅᑐᑕᖃᕐᓂᖅᓴᐅᖃᑦᑕᓕᖅᑎᓪᓗᒍ ᑲᒪᒋᔭᐅᒋᐊᖃᖅᑐᓪᓗ ᒪᑯᐊ.  

ᓄᓇᓕᓐᓂᑦ ᐃᓕᓐᓂᐊᑎᑦᑎᓂᖅ 

ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ (NEM) ᐃᓕᓐᓂᐊᕐᓂᐅᔪᑦ ᐱᐅᓯᕚᓪᓕᖁᓗᒋᑦ ᐊᖏᓂᖅᓴᓂᑦ 
ᐊᑐᕈᓐᓇᕐᓗᑎᑦ ᓄᓇᕗᑦ ᓄᓇᓕᖏᑦ ᑲᒪᖁᓪᓗᒋᑦ ᖃᓄᐃᑦᑐᖃᕐᓂᖅᑲᑦ ᓄᓇᖓᓐᓂ. ᑕᒪᒃᑯᐊ 
ᐱᖃᓯᐅᑎᔪᑦ ᑲᒪᒋᔭᐅᓂᖏᑦ ᐸᖅᓴᐃᕐᓃᑦ, ᐱᓕᕆᐊᕆᔭᕆᐊᓕᖏᑦ ᑲᒪᒋᔭᕆᐊᓕᖏᓪᓗ 
ᑎᒍᒥᐊᖅᑎᐅᖃᑕᐅᔪᑦ, ᑕᒻᒪᕇᒃᑯᑏᑦ (GPS) ᐊᒻᒪᓗ InReach ᐊᑐᖅᑕᐅᒋᐊᓖᑦ ᐆᑦᑐᕋᖅᑐᓄᑦ, 
ᑐᑭᓯᒋᐊᕈᑎᓄᓪᓗ ᒪᑯᓄᖓ WSCC−ᑯᓐᓄᑦ ᐊᑭᓕᖅᓱᖅᑕᐅᔪᓐᓇᕐᓗᑎᑦ, ᑲᒪᒋᔭᐅᓗᑎᓪᓗ 
ᑐᓴᐅᒪᖃᑦᑕᐅᑎᓕᕆᓂᖅ ᐱᕙᓪᓕᐊᔪᓄᑦ ᐊᓯᖏᓐᓄᓪᓗ ᑐᓴᖅᑕᐅᒋᐊᓖᑦ, ᖃᖓᑕᓲᓪᓗ 
ᐊᑭᓕᖅᑕᐅᓯᒪᔪᑦ ᒪᓕᒐᖏᑦ, ᐅᓂᒃᑳᖃᑦᑕᕆᐊᖃᕐᓂᖏᓐᓂᓪᓗ ᖃᓄᐃᓕᖓᓕᕐᓂᖏᓐᓂ (CISD). 

ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ ᐃᓕᓐᓂᐊᕈᑎᖏᑦ ᐃᒪᐃᑦᑑᔪᑦ: 
• ᖃᓄᐃᑦᑑᖃᑦᑕᖅᓯᒪᓂᖏᑦ ᑐᐊᕕᕐᓇᖅᑐᓕᕆᓂᖅ ᓄᓇᕗᒻᒥ
• ᐅᓗᕆᐊᓇᖅᑐᑦ ᓇᓗᓇᐃᖅᑕᐅᓂᖏᑦ ᖃᓄᑎᒋᓪᓗ ᐅᓗᕆᐊᓇᖅᑎᒋᒻᒪᖔᑕ
• ᖃᓄᐃᑦᑑᓂᖏᑦ ᐱᕐᕈᓗᐊᕿᔪᑦ
• ᖃᓄᐃᒍᓐᓇᕐᓂᖏᓐᓂ
• ᖃᐅᔨᓴᑦᑎᐊᕐᓗᒋᓪᓗ ᐅᑯᐊ:

o ᐋᓐᓂᐊᖅᑕᐃᓕᒪᓄᖅ ᐃᓅᓯᕐᓗ ᐊᑦᑕᓇᖅᑐᒦᒋᐊᖃᓐᖏᓐᓂᖓᓐᓂ
o ᐊᑦᑕᓇᐃᖅᓯᒪᓗᒋᑦ ᐱᖁᑏᑦ
o ᓇᒻᒥᓂᖃᖅᑐᑦ ᐱᔨᑦᑎᕋᕐᓂᖏᑦ
o ᑭᒃᑯᑐᐃᓐᓇᕐᓂᑦ ᐅᑉᐱᕆᔭᐅᔪᓐᓇᕐᓂᖏᑦ
o ᑮᓇᐅᔭᓕᕆᓂᕐᒧᑦ ᐃᓱᒪᒋᔭᐅᒋᐊᓖᑦ

• ᒪᓕᒐᐃᑦ ᑐᐊᕕᕐᓇᖅᑐᓕᕆᓂᕐᒧᑦ
o ᖃᓄᐃᑦᑑᓂᖏᑦ ᐸᕐᓇᐅᑎᖏᑦ
o ᐸᕐᓇᓯᒪᒋᐊᖃᕐᓂᖏᓐᓄᑦ ᐸᕐᓇᐅᑎᖏᑦ
o ᑲᒪᓂᖏᑦ ᐸᕐᓇᐅᑎᓂᒃ
o ᐅᑎᖅᑎᑦᑎᓇᓱᐊᕐᓂᑦ ᖃᓄᐃᓕᖓᓂᕆᖅᑲᐅᔭᖏᓐᓄᑦ ᐸᕐᓇᐅᑎᖏᑦ

• ᖃᓄᐃᑦᑐᒥᓂᐅᓂᕐᒧᑦ ᐊᑐᕆᐊᓖᑦ
o ᖃᓄᐃᑦᑑᖃᑦᑕᖅᓯᒪᓂᖏᑦ, ᖃᓄᖅᑑᕈᑎᔅᓴᐃᑦ, ᐱᔾᔪᑏᑦ, ᐃᑲᔫᑏᓪᓗ
o ᐃᓗᓕᒋᑦ ᐋᖅᑭᔅᓯᒪᓂᖏᑦ ᖃᓄᐃᑦᑐᒥᓂᐅᓂᕐᒧᑦ ᐊᑐᕆᐊᓖᑦ
o ᒪᓕᒐᐃᑦ ᖃᓄᐃᑦᑐᒥᓂᕐᒧᑦ ᐊᑐᕆᐊᓖᑦ

• ᑐᐊᕕᕐᓇᖅᑐᓕᕆᓂᕐᒧᑦ ᑐᑦᑕᕐᕕᒃ
o ᐱᓕᕆᐊᕆᔭᕆᐊᓕᖏᑦ, ᑲᒪᒋᔭᕆᐊᓕᖏᑦ, ᐊᐅᓚᓂᖏᓪᓗ (EOC)
o ᐃᖏᕐᕋᓂᖏᑦ
o ᑲᒪᒋᔭᐅᓂᖏᑦ (EOC) ᐅᑎᖅᑎᑦᑎᒐᓱᐊᖅᑎᓪᓗᒋᑦ

ᖃᓄᐃᓕᖓᓂᕆᖅᑲᐅᔭᖓᓄᑦ
• ᐱᔨᒻᒪᔅᓴᐅᑎᑦ ᐅᖃᐅᓯᐅᓗᑎᑦ

o ᐃᓱᒪᖅᓴᖅᓯᐅᕈᑎᔅᓴᖏᓐᓂ ᑐᓂᓯᓗᒋᑦ
o ᑐᓴᕐᕕᒋᖃᑦᑕᕐᓗᒋᑦ ᐆᑦᑐᕋᕐᓂᖏᓐᓂ
o ᐊᔅᓱᕈᑕᐅᔪᓐᓇᖅᑐᓂᒃ ᐅᖃᐅᓯᖃᕐᓗᑎᑦ
o ᐅᓂᒃᑳᕐᕕᒋᓗᒋᑦ ᐱᓕᒻᒪᔅᓴᐅᑎᒋᕋᑖᖅᑕᖏᓐᓂ

ᑕᐃᑲᓂ ᓄᓇᕗᑦ ᑐᐊᕕᕐᓇᖅᑐᓕᕆᔨᒃᑯᑦ (NEM) ᓄᓇᓕᓐᓂ ᐃᓕᓐᓂᐊᑎᑦᑎᓂᕐᒥᑦ, ᐱᖃᑕᐅᔪᑦ 
ᐅᖃᖃᑎᒌᑦᑐᑎᑦ ᖃᓄᖅ ᐋᖅᑭᔅᓱᐃᒋᐊᖃᕐᒪᖔᑕ, ᑐᑭᒧᐊᑦᑎᑦᑎᓗᑎᑦ, ᕿᓂᕐᓗᑎᓪᓗ. 
ᑕᑯᓐᓇᓂᖅᓴᐅᓪᓗᑎᑦ ᐃᓕᓐᓂᐊᑎᑦᑎᓂᕐᒥᑦ ᐱᓕᒻᒪᓴᕐᓂᕐᒥᑦ, ᖃᓄᖅ ᑲᒪᒋᐊᖃᕐᒪᖔᑕ, 
ᓯᕗᓕᖅᑎᔅᓴᖏᑦ, ᓱᓇᒃᑯᑖᑦ, ᒐᕙᒪᒃᑯᓪᓗ ᐃᓗᐊᓂᑦᑐᓂᑦ ᓄᓇᓕᓐᓂᓪᓗ ᐱᓕᕆᖃᑎᒌᑉᐸᑦᑐᓂᒃ. 

ᐃᓚᒍᑕᖓ A 

ᐸᖅᓴᐃᔩᑦ ᑭᓪᓕᓯᓂᐊᖅᑕᐅᓯᒪᔪᑦ - 2018 

ᐱᓕᕆᐊᒥᓃᑦ 2017 2018 
600-
ᓇᓗᓇᐃᖅᑕᐅᓯᒪᓐᖏᑦᑐᖅ 
ᑐᐊᕕᕐᓇᖅᑐᒥᓃᑦ 

2 0 

605-ᐃᑭᑦᑐᒥᓃᑦ 2 1 
625-ᖃᖓᑕᓲᒃᑯᑦ
ᕿᓂᕐᓂᖏᑦ

1 1 

630-ᐃᒪᒃᑯᑦ ᕿᓂᕐᓂᖏᑦ 25 26 
635-ᓄᓇᒃᑯᑦ
ᕿᓂᕐᓂᖏᑦ

115 100 

640-ᐸᓖᓯᒃᑯᓐᓄᑦ
ᐃᑲᔪᖅᑕᐅᔪᒪᓃᑦ

7 5 

645-JRCC
ᐃᑲᔪᖅᑕᐅᔪᒪᓃᑦ

0 0 

650-ᖃᖓᑕᓲᒃᑯᑦ
ᑐᐊᕕᕐᓇᖅᑐᒃᑰᖅᑐᑦ

7 5 

655-ᓄᓇᒃᑯᑦ SPOT
ᐱᒋᐊᖅᑎᑕᒥᓃᑦ

43 52 

660- ᐊᓯᖏᓐᓄᑦ
ᐃᑲᔪᖅᑕᐅᔪᒪᔪᒥᓃᑦ

4 4 

670-ᓄᓇᒃᑯᑦ
ᓯᑯᒃᑰᖅᑐᓂᑦ ᖃᐅᔨᓴᕐᓃᑦ

12 5 

675-ᐃᒪᒃᑯᑦ SPOT
ᐱᒋᐊᖅᑎᑕᒥᓃᑦ

2 8 

680-ᓯᑯᒥ SPOT
ᐱᒋᐊᖅᑎᑕᒥᓃᑦ

13 9 

ᑲᑎᑦᑐᒋᑦ 218 216 

ᐃᓚᒍᑕᖓ B 

ᐱᓕᕆᐊᖑᓯᒪᔪᑦ ᑕᖅᑭᓕᒫᑦ - 2018 

ᐱᓕᕆᐊᖑᔪᑦ 
ᑕᖅᑭᒃᑯᑦ 2015 2016 2017 2018 
ᔮᓐᓄᐊᕆ 18 18 18 10 
ᕕᕝᕗᐊᕆ 15 13 13 5 
ᒫᔾᔨ 19 22 22 17 
ᐊᐃᐳᓗ 19 15 15 23 
ᒪᐃ 31 34 34 38 
ᔫᓂ 22 20 20 26 
ᔪᓚᐃ 27 11 11 15 
ᐋᒡᒌᔅᓯ 27 28 28 26 
ᓰᑏᑉᐱᕆ 29 23 23 15 
ᐊᑦᑑᑉᐱᕆ 13 12 12 12 
ᓅᕕᑉᐱᕆ 18 19 19 15 
ᑏᓰᑉᐱᕆ 13 3 3 14 
ᑲᑎᑦᑐᒋᑦ 251 218 218 216 



14 | ᒪ ᑉ ᐱ ᒐ ᖅ

ᐃᓚᒍᑕᖓ C 

ᐸᖅᓴᐃᓃᑦ ᓄᓇᓕᓐᓂᑦ - 2018 

ᓄᓇᓕᒃ 2015 2016 2017 2018 
ᐃᑉᐱᐊᕐᔪᒃ 11 12 8 7 
ᐊᕐᕕᐊᑦ 11 20 29 29 
ᖃᒪᓂᐊᑦᑐᐊᖅ 12 28 17 8 
ᐃᖃᓗᑦᑑᑦᑎᐊᖅ 4 1 2 2 
ᓴᓪᓕᖅ 5 8 3 4 
ᐃᒡᓗᓕᒃ 16 39 14 15 
ᐃᖃᓗᐃᑦ 14 0 8 7 
ᑭᒻᒥᕈᑦ 1 3 2 2 
ᑭᓐᖓᐃᑦ 9 5 4 10 
ᑰᕌᒍᑦ 4 6 11 5 
ᖁᓪᓗᖅᑑᖅ 2 0 0 1 
ᓇᐃᔮᑦ 9 6 4 7 
ᐸᓐᓂᖅᑑᖅ 17 8 1 2 
ᒥᑦᑎᒪᑕᓕᒃ 17 8 11 11 
ᕿᑭᖅᑕᕐᔪᐊᖅ 3 1 2 2 
ᑲᖏᖅᖠᓂᖅ 21 11 13 14 
ᖃᐅᓱᐃᑦᑐᖅ 5 1 1 2 
ᓴᓂᑭᓗᐊᖅ 7 21 15 9 
ᓴᓂᕋᔭ 24 21 23 35 
ᑲᑎᑦᑐᒋᑦ 192 199 168 172 

ᐃᓚᒍᑕᖓ D 

ᐸᖅᓴᐃᔨᓂᒃ ᑐᓂᕐᕈᓯᐊᑦ ᑐᓂᕐᕈᑏᓪᓗ – 2018-19 

ᕼᐊᒻᒪᓚᒃᑯᑦ ᒐᕙᒪᖏᑦ (11 ᑐᓂᕐᕈᑏᑦ) – ᐸᕐᓇᐃᔩᑦ ᓱᓇᒃᑯᑖᓄᑦ ᐃᑲᔫᑎᓂᒃ – $459,355.00 

ᕼᐊᒻᒪᓚᒃᑯᑦ ᐃᓕᓐᓂᐊᖅᑎᑦᑎᔩᑦ ᑲᑐᔾᔨᖃᒌᖏᑦ – ᐸᖅᓴᐃᓂᕐᒧᑦ ᐃᓕᓐᓂᐊᕐᓂᖅ – 
$129,719.71  

Roadpost Inc – ᕼᐊᒻᒪᓚᒃᑯᑦ ᐸᖅᓴᐃᓂᖏᓐᓄᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖄᓚᐅᑎᕋᓛᑦ – 
$93,140.10  

Spot Inc – ᕼᐊᒻᒪᓚᒃᑯᓐᓂᑦ ᐸᖅᓴᐃᓂᕐᒧᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖄᓚᐅᑎᕋᓛᑦ – $84,276.35 

5550 ᓄᓇᕗᑦ ᓕᒥᑕᑦ – ᐸᖅᓴᐃᔨᓄᑦ ᓱᓇᒃᑯᑖᑦ – $26,260.00  

ᓇᒻᒥᓂᖃᖅᑎᓄᑦ ᐊᑖᓃᑦᑐᓄᑦ $5,000 – 6 ᑐᓂᕐᕈᓯᐊᑦ ᐸᖅᓴᐃᓂᕐᒧᑦ ᓱᓇᒃᑯᑖᔅᓴᖏᓐᓄᑦ –  
$16,859.48  




